КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
Челядьлысь шойччӧмсӧ да налысь дзоньвидзалун бурмӧдӧмсӧ котыртан юкӧнын Россия Федерацияса оланпастэчаслӧн корӧмъясӧ кутчысьӧм бӧрся дінмуын канму контроль йылысь
“Россия Федерацияын кага инӧдлӧн шӧр гарантияяс йылысь” Федеральнӧй оланпаслӧн 121 статья, “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас, “Коми Республикаын челядьлысь шойччӧмсӧ да налысь дзоньвидзалун бурмӧдӧмсӧ котыртан ӧткымын юалӧм йылысь” Коми Республикаса Оланпас серти Коми Республикаса Веськӧдлан котыр шуис:
1. Вынсьӧдны челядьлысь шойччӧмсӧ да налысь дзоньвидзалун бурмӧдӧмсӧ котыртан юкӧнын Россия Федерацияса оланпастэчаслӧн корӧмъясӧ кутчысьӧм бӧрся дінмуын канму контроль котыртан да збыльмӧдан пӧрадок содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ велӧдан юкӧнын.
3. Тайӧ шуӧмыс вынсялӧ сійӧс официальнӧя йӧзӧдӧмсянь 10 лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2017 вося йирым тӧлысь 17 лун
553 №
ВЫНСЬӦДӦМА
Коми Республикаса Веськӧдлан котырлӧн
                                               2017 во йирым тӧлысь 17 лунся 553 №-а шуӧмӧн
Челядьлысь шойччӧмсӧ да налысь дзоньвидзалун бурмӧдӧмсӧ котыртан юкӧнын Россия Федерацияса оланпастэчаслӧн корӧмъясӧ кутчысьӧм бӧрся 
дінмуын канму контроль котыртан да збыльмӧдан
ПӦРАДОК
1. Тайӧ  пӧрадоксӧ дасьтӧма “Россия Федерацияын кага инӧдлӧн шӧр гарантияяс йылысь” Федеральнӧй оланпас, “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас, “Коми Республикаын челядьлысь шойччӧмсӧ да налысь дзоньвидзалун бурмӧдӧмсӧ котыртан ӧткымын юалӧм йылысь” Коми Республикаса Оланпас серти да урчитӧ челядьлысь шойччӧмсӧ да налысь дзоньвидзалун бурмӧдӧмсӧ котыртан юкӧнын Россия Федерацияса оланпастэчас корӧмъясӧ кутчысьӧм бӧрся дінмуын канму контроль котыртан да збыльмӧдан пӧрадок (водзӧ лӧсялӧмӧн – Пӧрадок, дінмуын канму контроль).
2. Дінмуын канму контрольсӧ збыльмӧдӧ Коми Республикаса велӧдан, наука да том йӧз политика министерство (водзӧ – канму контроль нуӧдысь орган).
3. Дінмуын канму контроль улӧ веськаланторйӧн лоӧ юридическӧй кывкутысьясӧн да асшӧр уджалысьясӧн (водзӧ – контроль улӧ веськалысь субъект) Коми Республика мутасын ассьыс удж олӧмӧ пӧртан процессын челядьлысь шойччӧмсӧ да налысь дзоньвидзалун бурмӧдӧмсӧ котыртан юкӧнын Россия Федерацияса оланпастэчас корӧмъясӧ кутчысьӧм, та лыдын челядьлӧн шойччан да налысь дзоньвидзалун бурмӧдан ногтуй да безопасносьт дорӧ корӧмъясӧ, кутчысьӧм (водзӧ – быть колана корӧмъяс).
4. Дінмуын канму контроль збыльмӧдсьӧ “Канму контроль (дӧзьӧр) да муниципальнӧй контроль збыльмӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпас серти (водзӧ – Федеральнӧй оланпас):
1) контроль улӧ веськалысь субъектъясӧс прӧверитӧмсӧ котыртӧмӧн да нуӧдӧмӧн;
2) контроль улӧ веськалысь субъектъясӧн удж збыльмӧдігӧн быть колана корӧмъяс олӧмӧ пӧртӧм бӧрся систематическӧя видзӧдӧмӧн, быть колана корӧмъяс олӧмӧ пӧртӧмсӧ анализируйтӧмӧн да прогнозируйтӧмӧн;
3) быть колана корӧмъяс торкалӧмысь ӧлӧдӧм серти мероприятиеяс котыртӧмӧн да нуӧдӧмӧн;
4) контроль серти мероприятиеяс котыртӧмӧн да нуӧдӧмӧн, кутшӧмъясӧс збыльмӧдӧны контроль улӧ веськалӧм субъектъяскӧд ӧтув уджавтӧг;
5) эрдӧдӧм торкалӧмъяслысь колясъяс дугӧдӧм да (либӧ) бырӧдӧм серти Россия Федерацияса оланпастэчасӧн урчитӧм мераяс примитӧмӧн.
5. Административнӧй процедураяслысь (вӧчӧмторъяслысь) тэчассӧ, сьӧрсьӧн-бӧрсьӧн мунӧмсӧ да олӧмӧ пӧртан кадколастъяссӧ, найӧс олӧмӧ пӧртан пӧрадок дорӧ корӧмъяссӧ, та лыдын административнӧй процедураяс (вӧчӧмторъяс) электроннӧя олӧмӧ пӧртан аслыспӧлӧслунъяссӧ, дінмуын канму контроль збыльмӧдігӧн урчитӧны административнӧй уджаланартӧн, мый вынсьӧдсьӧма урчитӧм пӧрадокын канму контроль нуӧдысь органӧн федеральнӧй оланпастэчас да тайӧ Пӧрадок тӧд вылӧ босьтӧмӧн.
6. Дінмуын канму контроль збыльмӧдсьӧ канму контроль нуӧдысь органса чина йӧзӧн.
7. Канму контроль нуӧдысь органса чина йӧзӧн, кодъясӧс уполномочитӧма дінмуын канму контроль збыльмӧдӧм вылӧ (водзӧ – чина йӧз), лоӧны:
1) канму контроль нуӧдысь органса юрнуӧдысь;
2) канму контроль нуӧдысь органса юрнуӧдысьӧс вежысьяс;
3) канму контроль нуӧдысь органлӧн тэчас юкӧдувъясса юрнуӧдысьяс да специалистъяс, кодъяслӧн кывкутана могъясӧ чина уджаланартъяс серти пырӧ дінмуын канму контроль збыльмӧдӧм.
8. Дінмуын канму контроль нуӧдігӧн чина йӧзлӧн эмӧсь инӧдъяс, найӧ збыльмӧдӧны кывкутана могъяс, кутчысьӧны Федеральнӧй оланпастэчасӧн урчитӧм дзескӧдӧмъясӧ, а сідзжӧ кывкутӧны Россия Федерацияса оланпастэчас серти.
9. Административнӧй инӧд торкалӧмъяс йылысь Россия Федерацияса кодекслӧн 28.3 статьяса 4 юкӧн серти канму контроль нуӧдысь органса чина йӧзлӧн лыддьӧг, кодъясӧс уполномочитӧма лӧсьӧдны административнӧй инӧд торкалӧмъяс йылысь сёрнигижӧдъяс, урчитсьӧ канму контроль нуӧдысь органлӧн нормативнӧй инӧда актъясӧн.
10. Канму контроль нуӧдысь орган “Ӧтуввез” юӧртан да телекоммуникация везйын аслас официальнӧй сайт вылын  йӧзӧдӧ:
1) федеральнӧй оланпастэчасӧн урчитӧм кадколастӧ прӧверкаяс нуӧдан быдвося план;
2) планӧвӧй да планысь ӧтдор прӧверкаяслӧн бӧртасъяс йылысь тӧдмӧгъяс (аспас дорйӧм йылысь Россия Федерацияса оланпастэчаслысь корӧмъяс тӧд вылын кутӧмӧн) кадколастъяс серти, кутшӧмъясӧс урчитӧма «Прӧверкаяслысь ӧтувъя реестр лӧсьӧдан да нуӧдан правилӧяс йылысь» Россия Федерацияса Веськӧдлан котырлӧн 2015 во косму тӧлысь 28 лунся 415 №-а шуӧмӧн;
3) тӧдмӧгъяс, мый эмӧсь дінмуын канму контроль збыльмӧдӧм да татшӧм контрольлӧн окталун йылысь докладъясын, отчётнӧй во бӧрын мунысь волӧн рака тӧлысь 15 лунысь оз сёрджык кадколастӧ;
4) Россия Федерацияса оланпастэчасӧн индӧм мукӧд юӧр.
11. Канму контроль нуӧдысь органлӧн да сылӧн чина йӧзлӧн помшуӧмъяссӧ да вӧчӧмторъяссӧ (вӧчтӧмторсӧ) вермӧны обжалуйтны административнӧй да (либӧ) ёрд пӧрадокын Россия Федерацияса оланпастэчас серти.

